
İtaliyanın “Eurasianews” xəbər agentliyi Birinci 

vitse-prezident Mehriban Əliyeva haqqında məqalə yayıb

AZƏRTAC-ın “Vətəninə və 
xalqına xidmət Birinci vitse-
prezident Mehriban Əliyevanın 
həyat amalıdır” sərlövhəli 
məqaləsi əsasında hazırlanan 
yazıda xüsusilə oxucuların 
diqqəti Mehriban Əliyevanın 
UNESCO-nun və ICESCO-nun 
xoşməramlı səfiri kimi dün-
ya mədəni irsinin qorunması, 
mədəniyyətlərarası dialoqun, 
multikultural dəyərlərin təşviqi 
işinə verdiyi töhfələrə cəlb 
olunur. Vurğulanır ki, Birinci 
vitse-prezidentin fəaliyyəti təkcə 
öz ölkəsinin maddi və mənəvi 
mədəni irsinin təbliğinə deyil, 
eyni zamanda, dünyada sülh, 
sabitlik, sivilizasiyalararası 
dialoq, multikulturalizm kimi 
bəşəri ideyaların reallaşdırıl-
masına, bu sahələrdə səylərin 
birləşdirilməsinə yönəlib. 

Məqalədə oxucula-
ra Mehriban Əliyevanın 
Azərbaycanın Birinci vitse-
prezidenti vəzifəsində gördü-
yü işlər də diqqətə çatdırılır. 
Bildirilir ki, onun fəaliyyətində 
əhalinin həssas təbəqələrinin, o 
cümlədən məcburi köçkünlərin 
problemlərinin həlli xüsusi yer 
tutur. O, Birinci vitse-prezident 
kimi ilk müşavirəsini qaçqın və 
məcburi köçkün ailələrinə həsr 
edib. Bundan başqa, Mehriban 
Əliyeva Azərbaycanın ərazi 
bütövlüyü uğrunda döyüşlərdə 
yaralanan hərbçilərə qay-
ğı göstərir. Onun təşəbbüsü 
ilə ölkədə təhsil, səhiyyə, 
mədəniyyət, idman sahələrində 
irimiqyaslı layihələr icra edilir. 

AZƏRTAC

Prezidentin köməkçisi ekologiya, 
sudan səmərəli istifadə və səhiyyə istiqamətində 

fəaliyyət göstərən QHT-lərlə görüşüb
Görüşü giriş sözü ilə açan 

Azərbaycan Respublikasının 
Prezidenti yanında Qeyri-
Hökumət Təşkilatlarına Dövlət 
Dəstəyi Şurasının sədri Azay 
Quliyev bildirib ki, QHT-
hökumət dialoqu çərçivəsində 
təşkil edilən 4-cü görüş ekolo-
giya, sudan səmərəli istifadə və 
səhiyyə istiqamətində fəaliyyət 
göstərən ictimai təşkilatlardır. 
Bu sahəni əhatə edən mövzu-
lar şuranın hər il elan etdiyi 
qrant müsabiqəsində xüsusi 
çəkiyə malikdir və indiyədək 
yüzlərlə QHT dövlətin maliyyə 
dəstəyindən faydalanıb. Azay 
Quliyev Prezident İlham 
Əliyevin ictimai nəzarətin 
gücləndirilməsinin vacibliyi 

ilə bağlı verdiyi tapşırıqlar 
sırasında su ehtiyatlarının 
qiymətləndirilməsinin də oldu-
ğunu nəzərə alaraq Prezidentin 
köməkçisi Hikmət Hacıyevin 
sudan səmərəli istifadə, ətraf 
mühitin mühafizəsi və səhiyyə 
sahəsində fəaliyyət göstərən 
QHT-lərlə görüşünün xüsusi 
önəm daşıdığını deyib. 

Prezidentin köməkçisi 
Hikmət Hacıyev bugünkü 
görüşün əhəmiyyətinə to-
xunaraq ekologiya, sudan 
səmərəli istifadə və səhiyyə 
istiqamətində fəaliyyət göstərən 
QHT rəhbərlərinin prioritet 
hesab etdiyi fikir və ideyalarını 
dinləmək və gələcək əməkdaşlıq 
perspektivlərini müzakirə etmək 
istədiyini bildirib. O deyib 
ki, Prezident İlham Əliyevin 
rəhbərliyi ilə Azərbaycanda eko-
loji vəziyyətin yaxşılaşdırılma-
sına, yeni yaşıllıq zolaqlarının, 
meşə massivlərinin salınmasına 
xüsusi diqqət göstərilir. Bunun 
nəticəsidir ki, bir sıra milli 
parklar yaradılıb, yeni meşə 
zolaqları salınıb, Bakının və 
Abşeronun ekoloji vəziyyətində 
müsbət yeniliklər baş verib, 
əhalinin içməli su ilə təchizatı, 
ətraf mühitin mühafizəsi, bio-
loji müxtəlifliyin qorunmasına 
diqqət artırılıb, eyni zamanda, 
Xəzərin ekoloji vəziyyətinin 
yaxşılaşdırılmasına yönəldilən 
tədbirlər uğurla həyata keçirilib.

Hökumətin ekologiya və su 
təsərrüfatı sahəsində fəaliyyət 
göstərən QHT-lərlə yaxından 
əməkdaşlığa xüsusi əhəmiyyət 
verdiyini deyən Hikmət Hacıyev 
xüsusi olaraq vurğulayıb ki, 
2020-ci il iyulun 23-də su 
təsərrüfatının vəziyyətinə həsr 
olunan onlayn müşavirədə 
Prezident İlham Əliyev ictimai 
nəzarətin həyata keçirilməsində 
QHT-ləri fəal olmağa çağı-
rıb: “Cənab Prezident bil-
dirdi ki, su ehtiyatlarımızın 
qiymətləndirilməsində və su 
ehtiyatlarını artırma ehtimalının 
dəyərləndirilməsində və bütün 
digər işlərdə alimlər mütləq 
iştirak etməlidirlər. Bu prosesə 
qeyri-hökumət təşkilatları cəlb 
edilməlidir. Dövlət qurumlarının 
görə bilmədiyi məsələləri onlar 
diqqətə çatdıracaqlar. Preziden-
tin bu çağırışı hesab edirəm ki, 
QHT-lərin fəaliyyəti üçün böyük 
stimuldur”.

Prezidentin köməkçisi 
Azərbaycanda ətraf mühitin 
mühafizəsi sahəsinə Birin-
ci vitse-prezident Mehriban 
xanım Əliyevanın rəhbərlik 
etdiyi Heydər Əliyev Fondu-
nun mühüm töhfələr verdiyini 

vurğulayıb. Mehriban xanım 
Əliyevanın təşəbbüsü ilə 2019-
cu ildə İmadəddin Nəsiminin 
yubileyinə həsr olunan aksi-
yada ölkə üzrə bir gündə 650 
min ağacın əkilməsi ölkəmizin 
ekoloji durumuna çox müsbət 
təsir göstərib. Heydər Əliyev 
Fondunun vitse-prezidenti, 

IDEA İctimai Birliyinin təsisçisi 
və rəhbəri Leyla Əliyevanın 
təşəbbüsü ilə ekoloji mühitin 
sağlamlaşdırılmasına, yaşıllıq-
ların artırılmasına hesablanan 
layihələr də əhəmiyyəti ilə 
seçilir. 

Hikmət Hacıyev müxtəlif 
QHT-lərin ətraf mühitin 
mühafizəsi sahəsində həyata 
keçirdiyi layihələrin, xüsusilə 
maarifçilik işləri insanların ətraf 
mühitə münasibətini müsbətə 
doğru xeyli dəyişdiyini qeyd 
edib.

Prezidentin köməkçisi 
region üçün ciddi təhlükə 
mənbəyinə çevrilən “Metsa-
mor” AES-dən Ermənistanın 
həm də radioaktiv maddələrin 
qaçaqmalçılığı üçün istifadə 
etdiyini bildirib. O, ətraf mü-
hitin mühafizəsi istiqamətində 
fəaliyyət göstərən QHT-ləri 
beynəlxalq ictimaiyyətin 
diqqətini “Çernobıl” Atom 
Elektrik Stansiyasında istifadə 
olunan texnologiya əsasında 
inşa edilən “Metsamor” AES-in 
yaratdığı təhlükəyə yönəltməyə 
çağırıb.

Hikmət Hacıyev 
Ermənistanın ölkəmizə qarşı 
ekoloji terrorizm və onun tərkib 
hissəsi olaraq “su terroru” 
siyasəti apardığını və Avropa 
Şurası Parlament Assambleyası-
nın 2016-cı ildə “Azərbaycanın 
sərhəd rayonlarının sakinlərinin 
qəsdən sudan məhrum edilməsi” 
haqqında xüsusi qətnamə qəbul 
etdiyini deyib. O, Ermənistanın 
işğal etdiyi ərazimizdə 
yerləşən Sərsəng su anbarından 
Azərbaycan vətəndaşlarının su 
təminatının, kənd təsərrüfatı 
fəaliyyətinin pozulması, ərazinin 
biomüxtəlifliyinin məhv ol-
ması kimi zərərli və təhlükəli 
məqsədlər üçün istifadə etdiyini 
qeyd edib.

Daha sonra Hikmət Ha-
cıyev bildirib ki, Azərbaycan 
əhalisinin sağlamlığının 
qorunması üçün görülən işlərə 
və bu sahədə yaradılan müasir 
infrastruktura görə də seçilir. 
COVID-19 pandemiyası ilə 
mübarizədə hökumətin gördüyü 
təsirli tədbirlər öz nəticəsini 
verdi və biz pandemiyanı tam 
nəzarətdə saxlamağa nail olduq. 
Pandemiya ilə mübarizədə, 
maarifləndirmə işlərində və 
ümummilli həmrəyliyin təmin 
olunmasında QHT-lərin fəal 
iştirakı təqdir olunur və bu 
fəallıq bundan sonra da davam 
etdirilməlidir. 

Hikmət Hacıyev 
Ermənistanın işğal etdi-
yi Azərbaycan ərazilərinin 

vəhşicəsinə və qanunsuz 
istismarı nəticəsində ekolo-
ji tarazlığın kobud şəkildə 
pozularaq təhlükəli həddə 
çatdığını bildirib. Prezidentin 
köməkçisi QHT-lərin dün-
yanın nüfuzlu beynəlxalq 
təşkilatlarını Ermənistanın 
Azərbaycana qarşı apardığı 

ekoloji terrorun fəsadları barədə 
davamlı və sistemli şəkildə 
məlumatlandırmasının, işğalçı 
ölkədən beynəlxalq təşkilat 
və məhkəmələrə müraciət 
etməsinin zəruri olduğunu qeyd 
edib.

Prezidentin köməkçisi 
dövlətin QHT-lərdən çalış-
dıqları istiqamət üzrə ictimai 
nəzarətin həyata keçirilməsində 
yaxından iştirak etmək, əhalini 
ətraf mühitin qorunmasında fəal 
iştiraka, habelə sudan səmərəli 
istifadə etməyə təşviq edən 
maarifləndirmə kampaniyaları 
təşkil etmək, innovativ ideya 
və təkliflərlə çıxış etmək, sudan 
səmərəli istifadə ilə bağlı möv-
cud olan problemləri öyrənmək 
üçün araşdırmalar aparmaq, 
əsaslandırılmış təkliflər 
vermək, dövlət siyasətinin 
hazırlanmasında və həyata 
keçirilməsində yaxından iştirak 
etmək, beynəlxalq ekoloji QHT 
hərəkatlarında və şəbəkələrində 
təmsil olunmaq, beynəlxalq 
ekoloji kampaniyalarda (Ətraf 
Mühit Günü, Dünya Yer Günü, 
Dəniz Günü, Dünya Su Günü 
və s.) Azərbaycan vətəndaş 
cəmiyyətinin dəstəyini ifadə 
etmək kimi gözləntilərinin oldu-
ğunu deyib.

Görüşdə IDEA - Ətraf 
Mühitin Mühafizəsi naminə 
Beynəlxalq Dialoq İctimai Bir-
liyinin icraçı direktoru Surxay 
Şükürov, “EkoSfera” Sosial- 
Ekoloji Mərkəzinin sədri Firuzə 
Sultanzadə, “Qafqaz” Regional 
Ekoloji Mərkəzin sədri Mələk 
Şükürova, Sağlam İnkişaf və 
Maarifləndirmə İctimai Birliyi-
nin sədri Anar Xəlilov, “Eko-
leks” Ekoloji Hüquq Mərkəzi 
İctimai Birliyinin icraçı direk-
toru Samir İsayev, “Ekoloji Ta-
razlıq” İctimai Birliyinin icraçı 
direktoru Aytən Poladova, “Sağ-
lamlığa Xidmət” İctimai Birli-
yinin icraçı direktoru Pərvanə 
Vəliyeva, “Sudan İstifadə 
sahəsində Mütəxəssislər” 
İctimai Birliyinin sədri Ramiz 
Məmmədov, “Sağlamlığın Qo-
runması” İctimai Birliyinin sədri 
Yazgül Abdıyeva, “Ruzgar” 
Ekoloji İctimai Birliyinin sədri 
İslam Mustafayev, Milli Ekoloji 
Proqnozlaşdırma Mərkəzinin 
sədri Telman Zeynalov, “Al-
yans” Canlı Aləmin Mühafizəsi 
İctimai Birliyinin sədri Mənsurə 
Rəsulzadə, “Biosfer” İctimai 
Birliyinin sədri Qorxmaz İbra-
himli, “Eko Aləm” İctimai Bir-
liyinin sədri Sevil Yüzbaşeva, 
“Eko-TES” ekoloji tədqiqatlar 
və maarifçilik İctimai Birliyinin 
sədri Çingiz Nəzərov, “Sağlam 

Həyata Doğru” Ekoloji İctimai 
Birliyinin sədri Sadiq Həsənov, 
“Ana Kür” ekoloji problemlərin 
öyrənilməsinə kömək İcti-
mai Birliyinin sədri Rüstəm 
Məlikov, “Aran” Ekoloji 
Maarifləndirmə İctimai Birliyi-
nin sədri Nəsirəddin Kərəmov, 
“Ekoloji İnformasiya” İctimai 
Birliyinin sədri Musa Murad-
lı, “Şəfəq” Ekoturizm İctimai 
Birliyinin sədri Vamiq Babayev, 
“Ekologiyanın Qorunmasına 
Kömək” İctimai Birliyinin 
sədri Sadıq Sadıqov, “Ekoloji 
Maarifçilik və Monitorinq” 
İctimai Birliyinin sədri Qəmzə 
Yusubova, “Sosial-İqtisadi və 
Ekoloji Tədqiqatlar Mərkəzi” 
İctimai Birliyinin sədri Ramiz 

İsgəndərov, “Sosial - İqtisadi və 
Ekoloji İnkişaf” İctimai Birliyi-
nin sədri Rahilə Mehtiyeva, “İn-
kişafa Doğru Qadın Təşəbbüsü” 
İctimai Birliyinin sədri Ziba 
Nəbiyeva, “Leykozlu Uşaqla-
ra Dəstək” İctimai Birliyinin 
icraçı direktoru Emin Nəbili, 
“Hemofiliyalı Xəstələr” İctimai 
Birliyinin sədri Ayaz Hüsey-
nov, “Uzunömürlülər Diyarı” 
ekologiya və infrastrukturun 
bərpası İctimai Birliyinin sədri 
Nazim Ağayev, “Yaşıl Dünya” 
Ekoloji Maarifləndirmə İctimai 
Birliyinin sədri Elman Cəfərli, 
“Pediatrik Kardiologiya və Rev-
matologiya” İctimai Birliyinin 
sədri Sveta Rəfiyeva, “Yoluxucu 
Xəstəliklərlə Mübarizə” İctimai 
Birliyinin sədri Fikrət Xəlilov, 
“Azərbaycan Diabet Liqası” 
İctimai Birliyinin sədri Yeganə 
Sultanova, “Autizm” defektoloji 
və psixoloji yardım mərkəzi 
İctimai Birliyinin sədri Çiçək 
Məmmədli, “Autizm Assosia-
siyası” İctimai Birliyinin sədri 
Elnur Məmmədov, “Əczaçılar 
Klubu” İctimai Birliyinin sədri 
Şövqi Bünyatov, “Psixososi-
al Reabilitasiya və İnkişaf” 
İctimai Birliyinin sədri Lamiyə 
Kərimova, “Rəqəmsal İnkişaf” 
İctimai Birliyinin sədri Könül 
Ağayeva, “AIDS-lə Mübarizə” 
İctimai Birliyinin sədri Nofəl 
Şərifov, “Səma və Eko” Sosial 
İqtisadi İnkişafa Yardım İctimai 
Birliyinin sədri İradə Həsənova, 
“Qan Donorları Assosiasiyası” 
İctimai Birliyinin sədri Fuad 
Əsgərov və “Leykemiya ilə 
Mübarizə” İctimai Birliyinin 
sədri Mehriban Bağırova iştirak 
ediblər. 

QHT rəhbərləri çıxışla-
rında yenicə başlayan QHT-
hökumət dialoquna və bugünkü 
görüşə görə Hikmət Hacıyevə 
təşəkkürlərini çatdırıblar. QHT 
rəhbərləri fəaliyyət göstərdikləri 
sahədə mövcud vəziyyət və 
problemlərin həlli yolu ilə bağlı 
fikir və təkliflərini bildiriblər. 

Yekunda çıxış edən Pre-
zidentin köməkçisi Hikmət 
Hacıyev QHT-lərin irəli sürdüyü 
təkliflərin araşdırılacağını 
və əsaslandırılmış hissəsinin 
nəzərə alınacağını, o cümlədən 
dövlət qurumları ilə QHT-lərin 
birgə əməkdaşlıq imkanları-
nın genişləndirilməsi, ictimai 
nəzarətin gücləndirilməsi 
məqsədilə müvafiq addımların 
atılacağını qeyd edib. 

Məlumat üçün qeyd edək ki, 
Prezidentin köməkçisi Hikmət 
Hacıyevin QHT-lərlə görüşü 
davam edəcək.

İndoneziya saytları Azərbaycanın 
Birinci vitse-prezidenti haqqında məqalələr yayıb

AZƏRTAC-ın “Vətəninə və xalqına 
xidmət Birinci vitse-prezident Mehriban 
Əliyevanın həyat amalıdır” adlı məqaləsinə 
istinadla dərc olunan yazılarda uzun 
müddətdir Heydər Əliyev Fonduna rəhbərlik 
edən Mehriban Əliyevanın UNESCO 
və ICESCO kimi beynəlxalq humanitar 
təşkilatların xoşməramlı səfiri olaraq dünya 
mədəni irsinin qorunması, Azərbaycan 
mədəniyyətinin beynəlxalq miqyasda tanı-
dılması işinə töhfələrindən bəhs edilir. Qeyd 
olunur ki, məhz onun səyləri nəticəsində 
UNESCO Dünya İrs Komitəsinin 43-cü ses-
siyası 2019-cu ilin iyulunda Azərbaycanda 
keçirilib və burada beynəlxalq əhəmiyyətli 
qərarlar qəbul edilib.

Məqalələrdə vurğulanır ki, Mehriban 

Əliyeva Birinci vitse-prezident vəzifəsində 
əsas diqqəti sosial məsələlərə, əhalinin 
aztəminatlı təbəqəsinin problemlərinin 
həllinə yönəldib. Ermənistan-Azərbaycan 
Dağlıq Qarabağ münaqişəsi nəticəsində 
qaçqın və məcburi köçkünə çevrilmiş 
300 mindən çox insanın həyat şəraiti qısa 
müddətdə yaxşılaşdırılıb. Bir il ərzində beş 
mindən çox məcburi köçkün ailəsi yeni 
mənzillərə köçürülüb. Ermənistan ordu-
sunun cəbhə xəttində törətdiyi iğtişaşlar 
nəticəsində yaralanan azərbaycanlı əsgər və 
zabitlərin müalicəsi təşkil edilib.

Yazılarda Mehriban Əliyevanın 
rəhbərliyi ilə Azərbaycanda COVID-19 pan-
demiyasına qarşı həyata keçirilən tədbirlər, 
Heydər Əliyev Fondunun dəstəyi ilə modul 

tipli xəstəxanaların istifadəyə verilməsi 
barədə məlumatlara da geniş yer verilib.

Azərbaycanın Birinci vitse-prezidentinin 
Ermənistan-Azərbaycan Dağlıq Qarabağ 
münaqişəsi haqqında həqiqətlərin dün-
ya ictimaiyyətinə çatdırılması sahəsində 
müstəsna xidmətlərindən bəhs edən 
məqalələrdə, eyni zamanda, bu məqsədlə 
Heydər Əliyev Fondunun təşəbbüsü ilə 
müxtəlif ölkələrdə təşkil edilən tədbirlər 
barədə də məlumat əksini tapıb.

Məhz çoxşaxəli və yorulmaz 
fəaliyyətinə görə Mehriban Əliyevanın bir 
sıra beynəlxalq mükafatlara layiq gö-
rüldüyü diqqətə çatdırılır. Vurğulanır ki, 
Azərbaycanın Birinci vitse-prezidentinin 
ən böyük mükafatı isə xalqının ona olan 
məhəbbəti və hörmətidir.  

Qeyd edək ki, Birinci vitse-prezident 
Mehriban Əliyevanın fəaliyyəti barədə 
məqalələr AZƏRTAC-a istinadla Çinin 
“China Daily” qəzeti, Avropa İttifaqının 
“EU Politics” portalı, Avropa Xəbər Agentli-
yi, Qazaxıstanın, Rumıniyanın, Moldovanın, 
Bolqarıstanın, Xorvatiyanın, Yunanıstanın, 
Rusiyanın, Qırğızıstanın, Özbəkistanın, Ya-
xın Şərq və Şimali Afrika ölkələrinin kütləvi 
informasiya vasitələri tərəfindən də yayılıb.

Vüqar AĞAYEV, 
AZƏRTAC-ın xüsusi müxbiri

Cakarta

Azərbaycanın Birinci vitse-prezidentinin 
fəaliyyəti barədə məqalə dərc olunub

�� Mərakeşin həftəlik “Əl-İslah və Əl-Tənmiyə” 
qəzetində Azərbaycan Respublikasının Birinci vitse-
prezidenti Mehriban Əliyeva barədə məqalə dərc 
olunub.

Azərbaycanın Mərakeşdəki səfiri Oktay Qurbanovun 
müəllifi olduğu məqalədə Mehriban Əliyevanın çoxşaxəli 
fəaliyyətindən bəhs edilir, onun rəhbərlik etdiyi Heydər Əliyev 
Fondunun gördüyü işlər diqqətə çatdırılır.

Bildirilir ki, Mehriban Əliyevanın fəaliyyəti beynəlxalq 
aləmdə yüksək qiymətləndirilir, o, bir çox ölkələrin yüksək 
mükafatlarına layiq görülüb. 

Birinci vitse-prezident Azərbaycanın inkişafına, 
ölkənin beynəlxalq miqyasda tanıdılmasına, xalqın sosial 
problemlərinin həllinə mühüm töhfələr verir. 

Gördüyü işlər Mehriban Əliyevaya Azərbaycan xalqının 
böyük hörmət və məhəbbətini, inam və etimadını qazandırıb.

Nigar CƏFƏRLI,  
AZƏRTAC-ın xüsusi müxbiri

	 Rabat

�� Bakıda keçirilən “Dəniz kuboku” 
müsabiqəsinin iştirakçıları voleybol və mini-
futbol üzrə yoldaşlıq görüşlərində güclərini 
sınayıblar.

Müdafiə Nazirliyinin mətbuat xidmətindən bildiriblər ki, 
voleybol matçında rusiyalı hərbi dənizçilərə 3:0 hesabı ilə qalib 
gələn komandamız, mini-futbol yarışında 2:3 hesabı ilə məğlub 
olub. Komandalara kuboklar, medallar, fəxri fərmanlar və 
hədiyyələr təqdim edilib.

İtaliyanın “Eurasianews” xəbər agentliyi Azərbaycan Res-
publikasının Birinci vitse-prezidenti Mehriban Əliyeva 
haqqında məqalə yayıb. Məqalədə Mehriban Əliyevanın 
çoxşaxəli fəaliyyətindən, xeyirxah əməllərindən, siviliza-
siyalararası dialoqa töhfələrindən, Azərbaycanın dünyada 
tanıdılması istiqamətində gördüyü işlərdən bəhs edilir. 

İndoneziyanın saytları Azərbaycanın Birinci vitse-prezidenti 
Mehriban Əliyevanın fəaliyyətindən bəhs edən məqalələr yayıb. 
“Asean Youth”, “Telusur”, “Gprioryti”, “Minanews” saytlarında dərc 
olunmuş “Vətəninə və xalqına xidmət Birinci vitse-prezident Mehriban 
Əliyevanın həyat amalıdır”, “Mehriban Əliyevanın fəaliyyətinin 
əsasında xalqa məhəbbət dayanır”, “Vətənini və xalqını sevən 
Mehriban Əliyeva”, “Azərbaycanın Birinci vitse-prezidenti Mehriban 
Əliyeva” adlı məqalələrdə qeyd olunur ki, ölkəsinin inkişafına xidmət, 
sosial məsələlərin həlli, şəfqət və mənəviyyat ideyalarına sədaqət, eh-
tiyacı olanlara yardım Mehriban Əliyevanın həyat fəlsəfəsinin əsasını 
təşkil edir. Vətənini və xalqını böyük məhəbbətlə sevən Mehriban 
Əliyeva Prezident İlham Əliyevlə çiyin-çiyinə dayanaraq Azərbaycanın 
tərəqqisinə mühüm töhfələr verir.

Avqustun 31-də Azərbaycan Respublikası 
Prezidentinin köməkçisi Hikmət Hacıyev 
ekologiya, sudan səmərəli istifadə və səhiyyə 

istiqamətində fəaliyyət göstərən 41 QHT-nin sədri 
ilə görüş keçirib. Bu barədə AZƏRTAC-a Prezident 
yanında Qeyri-Hökumət Təşkilatlarına Dövlət 
Dəstəyi Şurası Katibliyinin mətbuat xidmətindən 
məlumat verilib. 

“Dəniz kuboku” müsabiqəsinin iştirakçıları 
yoldaşlıq görüşlərində güclərini sınayıblar

